
Prilog sadrzi Cetiri zapisnika o provodenju zdravstveno-si-
gurnosnih mjera u Gracanici: dva zapisnika o pregledu rada
i uredenja u glavnoj apoteci, jedan zapisnik o reviziji trgo-
vackih radnji, sa¢injen prilikom kontrole drzanja i prodaje
lijekova i otrovnih stvari i jedan Iskaz o kretanju bolesnika u
ambulanti. Kontrole su provodene na temelju odluka Mini-
starstva narodnog zdravlja Kraljevine SHS i iz zapisnika se
vidi kako su provodene u Gracanici od 1919. do 1925. godine s
ciljem poboljsanja zdravstveno-sigurnosnih prilika. Prilog se
zasniva na nekoliko dokumenata, sacuvanih u arhivskim fon-
dovima koji se odnose na zdravstvo, pohranjenim u Arhivu
Bosne i Hercegovine.

Kljuéne rijeci: Gracanica, apoteka, kontrola, lijekovi,
inspekcija

UvoD

Na stranicama ¢asopisa Gracanicki glasnik veé su
objavljivani obimni radovi o historiji zdravstvenih pri-
lika i razvoju zdravstva u Gracanici.! U tim prilozima
autori su se osvrnuli i na razvoj gracanickih apoteka i
apotekarstva kao jedne od veoma znacajnijih djelatnosti

1 Muamera Muj¢inagi¢: Pregled zdravstvenog stanja i karakteris-
ti¢na oboljenja na opstini Grac¢anica u 1997. godini. Gracanicki glas-
nik, IV/8, 1999., 15-30; Omer Hamzi¢: Razvoj zdravstvene djelatno-
sti u Gracanici - od ambulante do opste bolnice. Gracanicki glasnik,
V/10, 2000., 57-102; Muamera Muj¢inagi¢: Ljekari Gracanice - od
prve ambulante do Opste bolnice. Gracanicki glasnik, V/10, 2000.,
102-112; Ismail HadZiahmetovi¢: Prilog historiji razvoja zdravstvene
sluzbe u Gracanici. Gracanicki glasnik, X/19, 2005., 54-62;

u zdravstvenoj oblasti. Iz tih priloga navo-
dimo samo nekoliko napomena o uredenju
apotekarske djelatnosti u prvim godinama
nakon zavrietka Prvog svjetskog rata. Iako je
apotekarstvo jo$ uvijek djelovalo u skladu sa
uhodanom praksom iz prethodnog austro-
ugarskog perioda, postepeno su se uvodili
i novi propisi, koje je kreiralo ili donosilo
Ministarstvo narodnog zdravlja Kraljevine
Srba, Hrvata i Slovenaca (MNZ ZKSHS), u
¢ijem je sastavu bila i Bosna i Hercegovina.?
Svaki poratni period je opterecen brojnim
problemima, uzrokovanim posljedicama
rata, koji su posebno izrazeni u oblasti zdrav-
stva, pa i apotekarstva kao njegove pratece
djelatnosti. Djelatnost apoteka i apotekarstva
u Bosni i Hercegovini najviSe je opterecivao
nedostatak stru¢nog kadra i nestasica lije-
kova. U apotekama su mahom radili stranci,
$kolovani apotekari koji su nakon raspada
Austro-Ugarske monarhije napustili Bosnu
i Hercegovinu i vratili se u svoje mati¢ne
zemlje.

Zbog nemogucnosti da se lijekovi i drugi
apotekarski medikamenti nabave legalnim
putem kod prijeratnih dobavljaca, procvje-
talo je crno trziSte i svi problemi vezani za
to. Pored apoteka sa stru¢nim kadrovima, u
prodaju pojedinih medikamenata koji su ko-
riSteni za spravljanje lijekova, ukljudile su se
i drogerije koje su vodili nestru¢ni vlasnici.
Zbog toga su zdravstveni organi novous-
postavljene drzave, preko Ministarstva na-
rodnog zdravlja KSHS poduzimali opsezne
mjere kako bi se nastali problemi bar ublazili,
jer se nisu svi mogli za kratko vrijeme trajno
otkloniti. Ujedinjenjem jugoslovenskih ze-
malja u jednu drzavu, razvoj farmaceutske
struke se popravlja, otvaraju se nove apoteke
narocito u unutra$njosti i sve vise domaci
ljudi, skolovani farmaceuti preuzimaju pri-
mat u ovoj oblasti. U cijeloj drzavi apote-

karska djelatnost je u sastavu Ministarstva
narodnog zdravlja Kraljevine Srba, Hrvata i
Slovenaca (MNZ KSHS), u okviru kojeg je
djelovalo Odjeljenje za apotekarstvo. Apote-
karska sluzba u Bosni i Hercegovini djelovala
je na temelju apotekarskog zakona iz prije-
ratnog perioda od 17. oktobra 1907. pod na-
zivom Red za ljekarnice u Bosni i Hercegovini,
jer je Zakon o apotekarstvu KSHS obznanjen
tek 1927. godine.

Ministarstvo je utvrdivalo apotekarske
takse jedinstveno za cijelu Drzavu. Takse su
Cesto mijenjane, a bosanskohercegovackim
apotekama su promjene dostavljane preko
Zdravstvenog odsjeka, odnosno Inspektora
MNZ putem Apotekarskog gremija. Takse
je trebalo preratunavati iz jedne valute u
drugu, krunske u novu dinarsku. Apotekari
su trebali da se snadu i u novom taksiranju
i retaksiranju apotekarskih recepata, da uce-
stvuju u pripremi zakona o apotekarskoj ko-
mori i apotekarstvu?®, u izdavanju koncesija za
otvaranje novih apoteka, zatim da organizuju
dvomjesec¢ne apotekarske tecajeve za priprav-
nike, te da uz nadleznog lije¢nika ili gradskog
fizika provode redovnu godi$nju reviziju cje-
lokupnog apotekarskog poslovanja. Inspek-
cijski pregled ili revizija apoteka redovno se
obavljao u prisustvu predstavnika lokalne
vlasti, odnosno nadleznog politickog ¢inov-
nika.* Apoteke su po definiciji zdravstvene
ustanove koje nabavljaju i ispituju lijekove
i sanitetski materijal i njima snabdijevaju
stanovnistvo. U apotekama rade $kolovani
apotekari koji prodaju lijekove i apotekarske
medikamente pa pored uloge zdravstvenog
radnika, imaju i ulogu prodavca, u ¢emu se
ogleda dvojnost apotekarske struke. Apoteka
bi trebala da se sastoji od dijela za prodaju,
skladistenje i izradu magistralnih lijekova i
poseban dio za konsultaciju sa pacijentima.

2 Ministarstvo NZ KSHS je formirano u Beogradu pocetkom 1919. godine.
3 Uredba o apotekarskoj komori obznanjena je 1924. a Zakon o apotekarstvu 1927. godini .
4 Arhiv Bosne i Hercegovine (ABH), Zemaljska vlada Bosne i Hercegovine (ZVS) br 22692 od 28. 12. 1919.

Obi¢no je kotarski lije¢nik sastavljao zapi-
snik koji je potpisivao i apotekar apoteke u
kojoj je vr$ena kontrola. Prvo su pregledane
sve prostorije (apoteka, magacin, laborato-
rija, te podrum i tavan), sastavljan je pregled
zate¢enih lijekova, ljekarnickog materijala
(po koli¢ini), zatim su pregledane stavke apo-
tekarske takse, ormari sa reagensima i knjige
u ormarima, te fakture posljednjih nabavki.

ZAPISNICI O INSPEKCIJSKIM
PREGLEDIMA APOTEKE U
GRACANICI

Apotekarska djelatnost na podrudju da-
nadnje opstine Gracanica i $ire nakon Prvog
svjetskog rata odvijala se u skladu sa razvo-
jem opétih historijskih i drustveno-ekonom-
skih prilika u $irem okruZzenju, a posebno u
Bosni i Hercegovini, $to se vidi iz zapisnika
prvog kontrolnog pregleda, obavljenog 22. i
23. januara 1920. godine u glavnoj gra¢anic-
koj apoteci, koju je vodio mg farm. Aleksan-
dar Grli¢ iz Zagreba. Zgradu apoteke Grli¢
je kupio u proljece 1919. godine od udovice
svog prethodnika, apotekara Njemdeka. Po-
pravio je i preuredio objekat i otvorio novu
modernu apoteku, dobro snabdjevenu lijeko-
vima i ostalim farmaceutskim artiklima.®

Donosimo integralni tekst zapisnika pr-
vog kontrolnog pregleda ove apoteke, kojeg
je zapisnicar nazvao “Nalaz”:®

“Nalaz o pregledbi javne ljekarne u Graca-
nici dne 22. i 23. januara 1920. na temelju na-
loga Okruzne oblasti u Tuzli br. 11 rezervat od
9. 1. 1920. Pregledba je bila neocekivana te je
izvedena po kotarskom nadlijecniku dr Katz-u
u prisutnosti pristava te liekarne mag. Pham.
Aleksandra Grli¢a.” Posljedak pregledbe bio je
sliedeci:. Upravitelja ljekarna nema, jer Alek-
sandar Grli¢, mar. pharm. §to ljekarnu vodi,

nema zato kvalifikacije, buduci da mu kwin-
kvencij nedostaje.

I - Prostor za dispenzovanje-sveop(i red i
Cistoca

Kakvoca prostorije: Liekarna je u Pasazade
mahali u blizni mosta i kolodvora i sastoji se
iz oficine (glavne prostorije) koja je 6,30 m
duga, 5 m Siroka i 3 m visoka , dostatno svije-
tla i zracna te Cista. U oficini ima osam polica
(repozitorija) od kojih imaju 4 police vrata od
stakla, a jedna drvena. Repozitoriji imadu 48
fioka, no one se ne kre¢u u propisanim punim
popuncima. U repozitoriju ima 48 drvenih
zaklopéica, s pristalim zaklopcima koji dobro
zatvaraju, za spremanje vegetabilnih prasaka
i suhih lijekova, kao $to i 9 kutija od porculana
za masti.

Posude za ljekove iz tabele I imaju natpise
od bijelih i crvenih slova na crnoj pozadini dok
one za ljekove iz tabele II imaju crvena slova
na bijeloj pozadini.

Ljekarije tabele I spremljene su u jednom
pretincu ormara za separanda, a taj je preti-
nac zatvoren voskom koji se moze skinuti klju-
cem koji se nalazi u osobnoj pohrani kod pri-
stava ljekarne. Ali je nacin pricvr$éenja daske
vrlo primitivan te ga treba $to prije dokinuti,
Sto vise, treba se pobrinuti da bude zabravljen
poseban ormar, koji se moZe zakljucati, za lje-
karije iz tabele I.

Repozitoriji i mnoge spremnice (posude)
cine u cjelosti primitivni dojam te bi trebalo
ishoditi suvremeni uredaj, ¢im to kupovne
prilike dopuste. U oficini je dovoljno velik stol
za receptovanje, a sluzi ujedno i za dispenzo-
vanje. Tara-vaga je baZdarena u godini 1918.
Isto su i ostale rucne vage uredne. Od centi-
gram utega nedostaje uteg od 1 centigrama.
Pinceta za hvatanje centigram utega isto ne-
dostaje. U jednom pretincu stola pokrivenom

5 Omer Hamzi¢, Razvoj zdravstvene djelatnosti u Grac¢anici — od ambulante do opste bolnice. Gracanicki glasnik,

V/10, 2000., 57-102

6 ABH, Zemaljska vlada za Bosnu i Hercegovinu, opsti spisi 1920- Sifra 104/15/17

7 U apotekama je morao biti prisutan diplomirani farmaceut tokom ¢itavog radnog vremena, kao vlasnik ili kao
upravnik. Mag. farm. Aleksandru Grli¢u, kako se vidi iz “Nalaza” nedostajao je posljednji ispit koji je poloZio u

Zagrebu 1921. godine.

staklom nalazi se prostor za spremanje kozme-
tike, pudera i drugih predmeta rucne prodaje.
Od ostalih predmeta namjestaja valja spome-
nuti Zeljeznu pec, tri stola za stranke, policu
za knjige, jedan pisaci stol sa stolicom i ormar
za fakture.

II Laboratorij

Duljina 5,80 m, Sirina 4 m, visina 3.40 m.
sluzi ujedno za spremiste, dobro je osvijetljen,
sadrZi police za ljekarije, Zeljezno ognjiste,
presu za pastile i razne potrebstine. U labora-
toriji je postavljen i ormar za aparat za rea-
genciju, ali mu potrebstine nisu uredene. Mi-
kroskop imade.

III - Podrum je dovoljno prostran, siguran
od vatre, no vrata nijesu od Zzeljeznog lima,
nego od drveta, jelke, i goriva.®

U skladu sa odlukama drzavnih organa u
Ministarstvu narodnog zdravlja Kraljevine
SHS, sanitarni organi su redovno vrsili go-
di$nje inspekcije o radu i poslovanju u bo-
sanskohercegovackim apotekama. Zapisnici
o obavljenoj kontroli rada ili reviziji, kako je
tada nazivana, od 1922. godine pisani su u
odgovaraju¢im formularima.’

Tekst Zapisnika o reviziji apoteke u Gra-
¢anici obavljen 1923. godine:'

Apotekar Mg. Ph. Aleksandar Grlié, via-
snik od 3. 12. 1921. (MNZ 35 281/21, ZO
20352/21) upravitelj je sam vlasnik.

Pomo¢nici (adjukti, asistenti i vjezbanici):
nema

Nalazi u prostorijama apoteke

I-Lokal za disperziranje

1. Kakvoca lokala: Prostrana, dovoljno svi-
jetla i suha

2. Posude za drzanje lijekova u apoteci:
Posude Ciste i uredne

3. Raspored i ¢uvanje lijekova: Alfabetski
raspored; cuvanje uredno

4. Cuvanje otrova i drugih materija: I i IT
tabela uredu

5. Sto za receptiranje: Prostran i uredu;
vage i tegovi potpuno Cisti; drugi tegovi uredu

IT - Laboratorij

Kakvoca lokala:
svijetla

Sprave: Ciste i uredu

Aparati reagencija: uredu

ITI-Prostorije za zalihe (komora za mate-
rijal i bilje, tavan za bilje)

Kakvoca lokala: prostrana i svijetla

Raspored ¢uvanja lijekova: uredu

Cuvanje otrova i jakih materija: Otrovi i
jake materije su odijeljeni od ostalog

IV-Podrum apoteke (za lijekove, mine-
ralnu vodu i td.): Nema podruma; U avliji je
napravljena

Supa specijalno za ljekarije

V-Soba ili stan za farmaceutskog pomo¢-
nika: Nema-Vlasnik stanuje povrh apoteke

- Nalaz u pogledu istrazivanih predmeta:
hemikalije, droge (mikroskopsko istraZivanje)
i farmaceutski preparati: Otpremljeni u ZO na
istraZivanje i 24. 12. 1923. vraleni su rezultati
sa napomenom: Ti lijekovi su odgovarali pro-
pisima farmakopeje.” (nap: Navedeni su latin-
ski nazivi poslanih ispitivanih hemikalija i
farmaceutskih preparata)

Zavoji se cuvaju u zatvorenom, a kokvoéa
im je dobra

Serumi su u zatvorenom, a kakvoca je
dobra

Pregledanje recepata: “Koliko je meni po-
znato nije bilo prituzbi glede recepata, odno-
sno taksiranja istih.”

prostrana,  dovoljno

8 Nedostaje posljedni list Zapisnika. U prilogu zapisnika su abecedni popis naziva 251 lijeka i medikamenta sa
navedenom koli¢inom i popratno pismo kotarskog nacelnika za Nacelstvo tuzlanskog okruga u kojem on jo$ navodi
kako za grac¢anicku apoteku “potrebuje: oleijuoris, kali jodet, natri jadat, santonini, pulvis palppe protolgel, bismuth,

subnilicu i, xeromorm

9 Revizioni izvjestaji su tokom godine uredno sabirani u jedan predmet i adaktirani u nadleznOJ

Zdravstvenog odsijeka MNZ i Inspektora MNZ.

sluzbi.

10 ABH, Zdravstveni odsijek MNZ br. 217775/6. 12. 1923.

- Knjige: Knjiga recepata, Farmakopeja i
taksa, Apotekarski zakon, Knjiga elaboracija,
farmaceutske pomocne knjige: sve posjeduje i
sve su uredu

Sporedni poslovi: Nema posebne koncesije
za prodaju otrova; nema drugih radnji

Poslovanje u apoteci: Citavo poslovanje
vsi sam viasnik

Napomene: Apoteka je od 1. 9. 1923. u no-
voj zgradi u sredini varosi

Zapisnik su procitali i potpisali: Mg Alak-
sandar Grli¢, apotekar i sreski ljekar (potpis
necitak)"

U zapisniku o obavljenoj reviziji u graca-
nickoj apoteci, od 18. 12. 1924."> navedeni su
skoro isti podaci. Vlasnik apoteke je Mg .ph.
Aleksandar Grbi¢ od 9. 9. 1919. Odlukom
Zemaljske vlade za Bosnu i Hercegovinu, br.
163346/19. U apoteci nije bio zaposlen far-
maceutski pomo¢nik. Za sam lokal je nave-
deno da je dosta prostran i dovoljno svijetao,
posude “dovoljno” ¢isto, raspored “ljekarija u
potpunom redu’, nema otrova, recepti uredu,
vage, tegovi u drugi namjestaj u potpunom
broju i ¢isti. Laboratorij i prostorija za zalihe
su dovoljne veli¢ine, svijetle, a sprave i apa-
rati uredu. Apoteka nema podrum, ali ima
komoru. Recepti i knjige (Knjiga recepata,
Farmakopedija i taksa, Apotekarski zakon,
Knjiga elaboracija) su prema nalazima in-
spekcije bile savim uredu. Sve poslovanje
u apoteci obavljao je sam vlasnik. Nalaz su
potpisali apotekar Grli¢ i sr. ljekar dr Mréi¢.
U izvjestaju Drzavnog higijenskog zavoda
u Sarajevu-Drzavnog kontrolnog zavoda o
nalazu za ispitivane lijekove apoteke Grli¢ iz
Gracanice pise: “Svi ti lijekovi odgovarali su
propisima farmakologije”. **

Godine 1924. sve su oblasne sanitetske
uprave dobile naredenje Ministarstva narod-
nog zdravlja KSHS da se u svim gradovima
pregledaju ducani radi nelegalne prodaje
otrova i otrovnih stvari. U vezi sa ovim nare-
denjem formirana su privremena povjeren-
stva u koja su ulazili sreski poglavar grada,
sreski ljekar i jedan od gradskih apotekara.
Otrovi koji su pronadeni i nelegalno proda-
vani u du¢anima su oduzeti. Ustanovljeno
je da neki trgovci u gradovima drze u svrhu
prodaje razne vrste boja za kosu za koju se
sumnjalo da je sadrzavala otrovne “sastojine”
i da u pravilu za to nemaju propisanu do-
zvolu. Od svakog prodavaca je “za mustru”
od uzeto oko 20 gr radi hemijske analize.
Skoro svi trgovci su navodili da se zeleni ka-
men (Ferum sulfuricum) oduvijek prodavao
bez bilo kakvih dozvola. Kamen nije uziman.
Kod nekih slasticara je ¢ak naden anilin u
boji za bojenje kolaca pa je uniStavan. Apo-
teke su se, uglavnom, pridrzavale Pravila o
drzanju i prodavanju otrova. U ducanima
nisu pronadena nikakva sredstva niti lijekovi
za lijecenje ljudi.

U skladu sa spomenutim naredenjem
obavljen je pregled trgovackih radnji u ko-
jima su nelegalno prodavane razne otrovne
tvari i u Gracanici."

Donosimo integralni tekst Zapisnika o
pregledu trgovackih radnji, koji je sastavljen
kod poglavara sreza gra¢anickog, 18. septem-
bra 1924.godine.”

Predmet

Pregled trgovackih radnji u Gracanici u
pogledu drzanja i prodaje otrova i otrovnih
stvari, obavljen na temelju naredenja Velikog

11 Sreski ljekar u Gracanici od 1918. do 1940. godini bio je dr. Ivo (Vicko) Mr¢i¢

12 ABH, Inspektor MNZ, br 2365/25

13 Revizija za 1925. godinu u gracanickoj apoteci obavljena je 6. januara 1926. Izvjestaj je isti kao i onaj za pred-
hodnu 1924. godinu. U apoteci nije bilo apotekarskih pripravnika pa je sve poslove obavljao vlasnik i upravnik
Mag Dr. Aleksandar Grli¢ (ABH, Inspektor MNZ 16554/26 )

14  To su najcesce bili: plavi kamen, Ziva soda, vitriol, amonijak, solna i sumporna kiselina, zeleni kamen, zeleni
minium, kanal, cinkvajs, ¢esap, anilinske farbe, kamena soda, ves soda.

15 ABH, Inspektor MNZ br. 2365/25

Zupana tuzlanske oblasti u Tuzli, odnosno
Oblasne sanitetske uprave u Tuzli od 9. augu-
sta 1924. Br. L. Pov. 10/24.

Prisutni clanovi povjerenstva: voditelj dr
Rudolf Nestlang, sreski poglavar, sanitetski
referent: dr Mrcié, sreski ljekar i apotekar iz
Gracanice Aleksandar Grli¢

Navedeni clanovi povjerenstva su obisli
u Gracanici sve trgovacke radnje i pregledali
u smislu navedenog naredenja i ustanovili
da sljedeci trgovci prodaju niZe navedene
otrovne stvari, kao i ljekarije bez dozvole, te
je pronadeno:

Kod brace Residbegovic: 10 bocica glice-
rina, 5 boca i 200 gr vode “Srebrenica”, plavog
kamena, ljute sode

Kod Huseina Kasumagiéa nadeno je plavog
kamena

Kod Omerage Hifziefendi¢a nadeno je pla-
vog kamena i boje u kojoj ima cinka /Cinkvajs/

U firme Sirbegovi¢ i Simi¢ pronadeno je
ukupno 70 boca neke tekuline za farbanje
kose i to 34 bocice sa signaturom I i 34 bocice
sa signaturom V/II. Od svake vrste je oduzeta
po jedna bocica u svrhu hemijskog istraziva-
nja ove vode. Ostalih 68 bocica spomenute te-
kucine je firmi ostavljeno uz odredbu da to do
dalje odredbe ne prodaju.

Kod trgovea Mujage Mufti¢a nadeno je pla-
vog kamena, zelenog kamena i HavlidZana/
Radox galangae/

U trgovca Dimse Nedeljkoviéa naden je je-
dan kg boje u kojoj ima cinka /cikvajs/

U trgovini Nike Petroviéa nadeno je plavog
i zelenog kamena

U trgovini Jove Blagojevi¢a nadeno je pla-
vog i zelenog kamena.

U ostalim pregledanim radnjama nije na-
deno nista.

Od gore navedenih stvari nije ni jednome
trgovcu zaplijenjen plavi kamen i ljuta soda
veé im je to ostavljeno uz naredenje da imadu

o prodaji voditi knjigu i naknadno zatraZiti
dozvolu za prodaju ovih artikala.

U brace Residbegovi¢ nije zaplijenjena
voda “Srebrenica” ve¢ mu je ostavljena do da-
lie odredbe sa uputom da ovu vodu nesmije
prodavati.

Svuda je zaplijenjen zeleni kamen i boja u
kojoj ima cinka /cinkvajs/ jer su svi spomenuti
trgovci navedene otrovne stvari prodavane bez
dozvole. Kod brace Residbegovic je zaplije-
njeno 10 boca glicerina, a u Mujage Muftica
Radix Galangea i svi zaplijenjeni predmeti su
pohranjeni kod poglavara sreza gracanickog
do daljne odredbe.

Za 40 godina austrougarske vladavine u
Bosni i Hercegovini u¢injene su krupne drus-
tveno-ekonomske i civilizacijske promjene u
mnogim oblastima, pa i na sredivanju opstih
zdravstvenih i medicinskih prilika. Bosna i
Hercegovina je ipak bila i ostala najzaosta-
lija pokrajina na prostoru mo¢ne Monarhije.
Malo je promijenjeno u navikama stanovnis-
tva, zdravstveno prosvjecivanje je bilo mini-
malno i «stvar» entuzijazma pojedinih lije¢-
nika, a lijeCenje u ambulantama i bolnicama
postalo je navika samo malog broja gradskog
bogatijeg stanovnistva.'® Da ova konstatacija
vazi i za gracanicki kotar potvrduje Iskaz o
kretanju bolesnika u ambulanti u Gracanici
za II kvartal od 8. oktobra 1924. godine,
dostavljen Inspektoru Ministarstva narod-
nog zdravlja u Sarajevu. Izvjestaj dostavlja
Gradsko poglavarstvo, a potpisuju ga sreski
poglavar dr Rudilf Nestlang i sreski ljekar dr
Mr¢ié. Izvjestaj je prvo dostavljen Sanitar-
nom odjeljenju pri Velikom Zupanu tuzlan-
ske oblasti, a preko njih i Inspektoru MNZ.
U izvjestaju je u zadane rubrike upisivan broj
pacijenata koji su u proteklom tromjesedju
potrazili ljekarsku pomo¢ u gra¢anickoj am-

16  Omer Hamzi¢: Razvoj zdravstvene djelatnosti u Gracanici — od ambulante do opste bolnice. Gracanicki

glasnik, V/10, 2000., 57-102;

bulanti i kratka pojasnjenja zbog ¢ega im je
trebala zdravstvena pomo¢!:

Konsultacije i krvne bolesti: 4 pacijenta—
bljedoéa i malokrvnost

Zarazne bolesti: 2 pacijenta—influence

Tuberkuloza: 8 pacijenta

Sifilis/leus: 19 pacijenta

Izrasline: 1 pacijent

Bolesti “mozdenja”™ 2 pacijenta su imali
neuralgiju

Bolesti oka: 6 pacijenta- strana tijela u oku
u tri slucaja

Bolesti uha: 2 pacijenta

Bolesti organa za disanje: 9 pacijenta

Bolesti krvoZilnih organa: 2 pacijenta

Bolesti probavnih organa: 32 pacijenta -
kod Sest su bolesni zubi, kod Cetiri usne Su-
pljine, kod devet akutni katar, hronicni katr
kod pet i crijevni paraziti kod osam pacijenta

Bolesti mokraénh i spolnih organa: 4
pacijenta

Bolesti koZe: 21 pacijent — ekcemi 12, Suga
51i kraste 4

Bolesti organa za ‘gibanje”: 9 pacijenta -
komentar je da je najviSe bolesnih od reume

Oczljede: 44 pacijenta

Ukupno su 165 pacijenata tokom tri mje-
seca potrazili pomo¢ u lokalnoj ambulanti u
Gracanici.

ZAKLJUCAK

Iz prezentiranih dokumenata doznajemo
nesto viSe podataka o poslovanju apoteke
mr. Grli¢a u Gracanici, te skromnom nivou

17 ABH, Inspektor MNZ 17322/1924

njene opremljenosti i snabdjevenosti medi-
kamentima. Sve to baca vise svjetla na stanje
zdravstvene zastite stanovni$tva u prvim go-
dinama Kraljevine SHS opcenito, ne samo u
Gracanici. Zanimljiv je i dokument o distri-
buciji i prodaji otrovnih materijala u graca-
ni¢kim trgovackim radnjama te inspekcijskoj
kontroli tih trgovackih radnji. Prezentirani
dokumenti mogu biti poticaj Sira istraZivanja
razvoja apotekarstva i zdravstvenih prilika
na ovim prostorima u periodu izmedu dva
svjetska rata.

SUMMARY
REPORTS ABOUT THE
INSPECTIONS OF PHARMACIES
AND SHOPS IN GRACANICA

The presented documents give us an insight into
the business of mr. Grli¢ and his pharmacy, also
on the state of the pharmacy itself and the kind
of medicaments that it was supplied with. All of
this gives us more of an idea about the state of he-
althcare in the first years of the Kingdom of SHS,
and not only about the specific case of Gracanica.
Another interesting case is the document about
the inspection that was made in the Gracanica
shops regarding the sale of toxic materials. The
documents that were presented in this article
can be seen as a stimulus in the development of
pharmacy and healthcare in this area during the
interwar years.

